
Shunday paytlarda darxol EKG mobile ilovasini ishga tushirib, u orqali kerakli EKG ni 

olib, shifokorga yuborilsa, uning tavsiyasi bilan biror choralar ko’riladi.   

1 1 1  

3-rasm: EKG mobile ilovasining funksional tuzilmasi 

Uzatiladigan tibbiy ma’lumot va favqulodda vaziyat yuzaga kelganda, shifokorga 

tibbiy yordam zarurati haqida xabar beradi. Belgilangan davr uchun bemorning ahvoli 

haqidagi maxsus hisobot, jadvallashtirish va bemorning holatini tahlil qilish shifokor 

tomonidan amalga oshiriladi. EKG mobile olgan ma’lumotlarini avtomatik ravishda veb 

serverga yuboradi, veb serverda olingan ma’lumotlar tahlil qilinib bemorning o’ziga 

yoki bemorning shifokoriga yuboriladi.  

Foydalanilgan adabiyotlar: 

1. Samuel E. de Lucena, Daniel J. B. S. Sampaio,” ECG Monitoring Using Android Mobile Phone and 

Bluetooth”, 2015 . 

2. Sandeepa Bhuyan Diagnosis of EKG arrhythmias in wireless telecardiology. 2018. 

3. E. K. Hodson, D. R. Thayer, and C. Frankli (1981): Adaptive Gaussian filtering and local frequency 

estimates using local curvature analysis, IEEE Trans. A coust. Speech Sig. Proc. 29, 854-859. 

 

PYTHON ДАСТУРИДА EXCELL ҲУЖЖАТЛАРИНИ ТАҲЛИЛ ҚИЛИШ, 

САРАЛАШ ВА НАТИЖАЛАРНИ MS WORD ФАЙЛИГА ЁЗИШ 

 

И.Н. Туракулов, А.Э. Рашидов, Д.Ш. Намазов  
Самарқанд давлат университети 

 

 Мақолада Excell ҳужжатларини таҳлил қиладиган, саралаш ўтказадиган ҳамда 

натижаларни MS Word файлига ўтказадиган Python иловасини яратиш ҳақида сўз боради. 

Яратилган илова университет «Амалий математика ва информатика» факультети 1-босқич 

талабалари ҳақида Excell да шакллантирилган  ҳужжатларини, жумладан, улар ҳақидаги 

кенгайтирилган маълумотлар, семестр якунлари натижаси ва бошқаларни  таҳлил қилади, 

сараланган натижаларни ҳисобот учун MS Word файлига ўтказади. 

 Информатика, дастурлаш тиллари, Python, информацион тизим, модуллар 

 

Ҳозирги кунда ташкилот ва муассаларнинг 423ата ҳажмли кўплаб 

статистик маълумотлари MS Excell ҳужжатларида сақланиб келинмоқда. Ушбу 

ҳужжатлардаги маълумотларини қайта ишлаш, бир ёки бирнеча критериялар  

асосида маълумотларни фильтрлаш MS Excell муҳитида мутахассис бўлмаган 

фойдаланувчилар учун анча қийинчиликларни тўғдиради, айрим ҳолларда эса 

ушбу операцияларни бажаришнинг имконияти мавжуд эмас. Ушбу муаммони ҳал 

қилиш учун замонавий алгоритмик тил   Python дастури имкониятларига мурожаат 

қилиш энг мақбул ва самарали йўлдир.  

 MS Excell ҳужжатларини Python дастурига экспорт қилиш ва 

маълумотларни қайта ишлаш маълумотларни таҳлил қилишдан бошланади. Агар 

маълумотлар жадвалда сақланган бўлса, нафақат маълумотларнинг сифатини 

тасдиқлаш, балки ушбу маълумотларга ишониш мумкинми ёки йўқлигини ҳам 

баҳолаш керак. Ушбу жараён тўғри бажарилиши учун жадвалдаги маълумотлар 

қуйидаги шартларга жавоб бериши керак: 

❖ Маълумотларнинг  статистик (ўзгармас) бўлишлиги; 

❖ Жадвалда ҳар хил турдаги маълумотлар, жумладан, вақт, ҳисоблашлар, 

натижалар ва бошқаларнинг бўлишлиги ; 

❖ Маълумотлар тўлиқ ва изчил бўлмоғи зарур. 

Ушбу содда саволларга жавоблар жадвалнинг стандартга мос келиши ёки  

келмаслигини аниқлашга ёрдам беради. Бундан ташқари жадвалга ишонч ҳосил 

қилиш учун кўплаб бошқа қоидаларни ҳам келтириш мумкин. 

Python да жадвал маълумотларини ўқиш осон. Аммо уларни таҳрирлаш ҳам 

зарур. Жадвалдаги маълумотларни таҳрирлаш учун қуйидаги шартларга жавоб 

топишимиз керак:  

➢ Жадвалнинг биринчи сатри сарлавҳа учун ажратилган ва биринчи 

устуни намуна олиш бирлигини аниқлаш учун ишлатилади;  

➢ Мураккаб жумлали ёки бўш жой бўлган майдонлар жадвалда 

бўлмаслиги керак. Пастки чизиқларни, кичик ҳарфларни ёки бириктирувчи 

сўзларни ишлатиш яхшироқдир; 

➢ Қисқа исмларга устунлик бериш; 

➢ Номланишларда ?, $,%, ^, &, *, (,), -, #,? ,, <,>, /, |, \, [,], {ва} 

белгиларидан иборат исмлардан фойдаланмаслик керак .  

 Python да Excell файллари билан ишлаш одатда иккита вариантнинг 

бирини танлашдан иборат: 1) xlrd, xlwt, xlutils ёки openpyxl  каби кутубхоналардан 

фойдаланиш;  2) cом объекти билан ишлаш. 

 Хlrd кутубхонаси маълумотларни ўқиш учун жавоб беради ва xlwt ёзиш 

учун жавобгардир. Бундан ташқари, ушбу кутубхоналар фақат *.xls форматли 

файллар билан ишлайди ва янги *.xlsx форматини қўллаб-қувватламайди. *.xlsx 

формати билан муваффақиятли ишлаш учун openpyxl  кутубхонасидан фойдаланиш 

керак. Ушбу масалани ечиш фойдаланувчи интерфейсини яратишдан бошланади. 

 Ҳар бир илова ёки дастур бир биридан фойдаланувчининг графикли 

интерфейси (GUI) билан ажралиб туради. Бундай илова ва дастурлар нафақат 

маълумотларни қайта ишлашда балки дастур ишини тушинишда, дастурнинг 

ҳатти-ҳаракатларини англашда фойдаланувчига қўлайлик яратади.  

 Замонавий фойдаланувчининг графикли интерфейсида турли хил 

бошқарувчи тугмалар, асосий ва контексли менюлар, пиктограммалар, мулоқат 

учун маҳсус киритиш – чиқариш майдончалари, маълумотномаларни чоп этувчи 

мулоқат ойналари, рўйхатдаги маълум қийматларни танлаш каби бир қатор 

примитивлар (элементлар)дан фойдаланилади. Бундай тасвир шаклидаги 

элементлар графикли интерфейсни бойитиб маълум маънода GUI ни ташкил 

этади. Улар виджетлар деб аталади. Python дастурлаш тилида 20 дан ортиқ 

виджетлар tkinter модулида бирлаштирилган.  

 Муаллифлар томонидан адабиётлар [1-2] таҳлили асосида tkinter модулига 

таяниб графикли интерактив интерфейсли «Талаба» деб номланувчи илова 

http://www.python-excel.org/
https://pythonhosted.org/openpyxl/index.html
https://pythonhosted.org/openpyxl/index.html

(информацион тизим) яратилди. Ушбу илова  Самарқанд давлат университети 

«Амалий математика ва информатика» факультети 1 босқич талабалари ва 

уларнинг семестр якунидаги ўзлаштириш натижалари ҳақидаги Excell жадвали 

(300х70)да мавжуд   бўлган маълумотларни ўқийди, таҳлил қилади ва 

натижаларни Word файлларига чиқаради.  

 «Талаба» информацион тизими бош ойнаси кўриниши қуйида 

келтирилмоқда (Расм 1.): 

 
Расм 1. «Талаба» информацион тизими бош ойнаси 

 Ушбу Python – илова сўралган гуруҳ талабалари ҳақидаги қисқача 

маълумотларни (гуруҳ талабалари, қизлари, бюджет ёки контракт асосида таълим 

олаётган талабалар рўйхати, семестр якуний назоратлар натижалари) матнли 

ҳамда сонли диаграмма асосида намойиш этади. Фильтрлаш натижалари MS Word 

ҳужжатларига чиқарилади. Илованинг иккинчи қисмида факультет 1-босқич 

талабалари ҳақидаги сараланган маълумотларни тақдим этади. 

 Tkinter модули Python нинг GUI муҳити учун ишончли танловидир, чунки 

у стандарт Python кутубхонаси таркибига киради ва унда ишлаш анча қўлайдир.  

 Tkinter модули Python GUI учун ягона танлов эмас. Python таркибида 

фойдаланувчи интерфейсини яратишга мўлжалланган бир қатор модуллар, 

пакетлар, жумладан, PyQt5 (Designer ёрдамида фойдаланувчи интерфейсини 

визуал қуриш) пакети ёки Kivy (мослашувчан иловалар яратувчи) фреймворки  

мавжуд. Лекин Tkinter модулининг юқорида келтирилган пакетлар ва модуллардан 

устун жиҳати унинг соддалиги ва қулайлигидир. 

Фойдаланилган адабиётлар рўйхати 
1. Swaroop C H (Translated by Vladimir Smolyar). A Byte of Python (Russian) Версия 2.01, 22 

August 2013  

2. Лутц М. Изучаем Python, 4-е издание. =Пер. с англ.-СПб.:Символ-Плюс, 2011.-1280 с., 

ил. 

